
Orientering om oppfølging – Forvaltningsrevisjon 
Barneverntenesta  Lindås kommune 
      

 
I samsvar med vedtak i kommunestyret 06.02.14, der kommunestyret ba rådmannen om å gje ein 
statusrapport til kommunestyret innan juni 2014, vart det i kommunestyremøte 12.06.14 orientert om 
denne saka. Kommunestyret tok statusrapporten til orientering. 
 
I orienteringa vart det vist til at barnevernet har gått gjennom rutinane sine og skriftleggjort det som 
mangla. Kommunalsjef har i ettertid gått gjennom momenta frå Deloitte saman med leiar for 
barneverntenesta, og ein har justert nokre opplysningar knytt til tilrådingane i forvaltningsrapporten. Sjå 
punkta under. Det er vidare planlagt å etablere eit prosjekt knytt til barnevernet haust 2015. 
 
 
Følgjande tilrådingar frå forvaltningsrapporten er gått gjennom: 
 

1)   
Utviklar eit system for å hente inn erfaringar frå barn og foreldre i samsvar med forskrift for 
internkontroll for barneverntenesta, § 4e.  

 
 Barneverntenesta er i ferd med å utarbeide nye rutinar for å systematisere henvendelser frå brukarane. 
(skriftlege og munnlege klager, samt kommentarar i samband med evalueringar. For tida ligg det føre 
systematisert tilbakemelding i samband med Cirkle of Security deltakarane.  
Det er ønskjeleg med ein brukarundersøking. Sist vi gjennomførte brukarundersøking viste det seg at dette 
var svært ressurskrevjande og ein finn for tida at ein ikkje har kapasitet til planlegging og gjennomføring av 
dette. 
Evalueringsresultata frå deltakarane på Cos P kurs er høge og alle deltakarene svarar 5 eller 6. (6 er høgast) 

2)  
Gir jamleg informasjon til skolar, barnehagar og andre relevante samarbeidspartar om til dømes 
barnevernet si rolle, samarbeid med barneverntenesta og om å melde til barnevernet.  

 
Barneverntenesta har gjennomført og tilbyr informasjon og rådgjeving til relevante samarbeidspartar i 
kommunen. Barnevernet tilbyr også meldekurs gjennom intern kursbase. 
 

3)  
Sikrar at barneverntenesta gir tilbakemelding til offentlege og private meldarar etter motteke 
melding, og til offentlege meldarar etter gjennomført undersøking, i samsvar med bvl. § 6-7a.  

 
Barneverntenesta har rutinar for dette. For å sikre at rutinane vert etterlevd vil fagleiarane føre jamlege 
kontrollar med at rutinane vert følgd.  
 

4)  
Sikrar at barneverntenesta formidlar naudsynt informasjon om iverksette tiltak til meldarar, jf bvl 
§ 6-7a 4.ledd.  

 
Fagleiarane har ansvar for å føre kontroll  med dette. 
 

5)  
Vurdere om barneverntenesta si rutine for å vurdere om andre samarbeidspartar enn meldar bør 
få informasjon om iverksette tiltak, er tilstrekkeleg. 

 
Gjeldande rutine er tilstrekkeleg og tenesta gjev alle offentlege meldarar den informasjon som er naudsynt 
for at dei kan ivareta barna på ein god måte. Naudsynt orientering til andre samarbeidspartar vert gjeve i 
samarbeid med foreldre. 
 

6)  
Sikrar at barneverntenesta sine undersøkingar blir gjennomført innan lovpålagt tidfrist, jf. 
Barnevernlova § 6-9, 1. ledd. 

 
Fagleiar fører kontroll med framdrift i undersøkingane. Barneverntenesta må melda frå til Fylkesmannen 
dersom ein ikkje av ulike grunner ikkje klarer å halda fristar. 
 

7)  
Følgjer eigne rutinar om å skriftleggjere  barneverntenesta sin konklusjon frå sluttførte 
undersøkingar, og formidlar denne informasjonen til partane i saka. 

 
Fagleiar fører kontroll. 
 

8)  
Sikrar at alle barn som mottar hjelpetiltak, har tiltaksplan, jf. Bvl | 4-5.  

 
Fagleiar og barnevernleiar fører kontroll  og rapporterer til fylkesmannen. 

9)  
Sikrar at rapportering til Fylkesmannen og Kostra om tiltaksplanar og omsorgsplanar er korrekt. 

 
Rett rapportering er viktig. Dette krev at saksbehandlar registrer rett og at kontroll vert utført av fagleiar, 
einingsleiar og merkantilt personell. Ved misforhold mellom faktisk situasjon og maskinell teljing vert 
programleverandør kontakta. 
 

10)  
Vurderer å utarbeide ei rutine for å hente inn skriftleg samtykke frå partane i saka i samband 
med tildeling av hjelpetiltak, jf. tilråding i departementet sin rutinehåndbok. 

 
Det blir fatta vedtak i alle hjelpetiltak der foreldre der foreldre er samde i tiltaket. 
Ingen får hjelpetiltak utan å samtykke. I de fleste tilfelle føreligg det skriftlig samtykke til hjelpetiltaka. Ein 
samtykker og ved ikkje å nytte seg av klageadgang. 
 
Ny lovendring utan iverksetjingsdato: Fylkesnemnda kan pålegge foreldre å ta imot hjelpetiltak. 
 

11)  
Sikrar at det alltid blir gjennomført evaluering av tiltaksplaner etter barnevernloven § 4-5. 

 
Dette er på plass og ligg i rutinane. Dataprogrammet er no ei påminning. 
 

12) 
Vurdere å innføre eit felles system for evaluering av rettleiingstilbodet  til fosterforeldre. 

 
Dette har det vore arbeidd med, og er no på plass. 
 

13)  
Sikrar at godkjenning av fosterheimar blir dokumentert. 

 
Alle fosterheimar blir godkjent og vedtak om dette ligg føre. 
 

14)   
Sikrar at det blir inngått fosterheimsavtale med alle fosterheimar og at fosterheimsavtalen blir 
gjennomgått årlig, i samsvar med forskrift om fosterheim §6. 

 
Det er laga ei ny rutine for dette og gjennomgang skal utførast kvart år i november. 
 

15)  
Vurderer å innføre eit system for rettleiingstilbodet til fosterforeldre. 

 
Barneverntenesta har jamleg kontakt med fosterforeldra og rettleiing er då også eit tema.  

16)  
Gjennomfører besøk i fosterheimane i samsvar med forskrift om fosterheim §7. 

 
Besøk i fosterheimane vert utført og registrert/dokumentert i fagprogrammet og vert rapportert til 
fylkesmannen 2 gongar pr. år. 
 

17)  
Sikrar at det blir fatta enkeltvedtak i samband med eventuell reduksjon i talet på 
fosterheimsbesøk i samsvar med forskrift om fosterheim §7. 

 
Det er innført ei rutine og vedtaksmal for dette. 
 

18)  
Sikrar at fosterforeldre har informasjon om at barnet har omsorgsplan og innhaldet i denne, og 
at det blir henta inn synspunkt frå fosterforeldre i samband med utarbeiding/endring av 
omsorgsplan. 

 
Dette gjeld berre plasseringar med heimel i § 4-12. Det vil verta lagt inn i planen ved gjennomgang av 
fosterheimsavtalen. 
 

19)  
Sikrar at fosterbarn barneverntenesta har tilsynsansvar for får tilsyn i samsvar med forskrift om 
fosterheim §8. 

 
Fagleiar fører kvartalsvis kontroll og aktuelle tilsynsførare vert kontakta. 
 

20)  
Sikrar at alle fosterforeldre får naudsynt informasjon om opplæringstilbod. 

 
Bufetat sender informasjon om opplæringstilbod til fosterforeldra. Dersom barneverntenesta meiner 
fosterforeldre har behov for opplæring innanfor særskilte tema, vert dei kontakta direkte. 
 
 
 
 
Med helsing 
 
Kristin Moe  
kommunalsjef oppvekst 

